Qiymətli kağızların saxlanması və qiymətli kağız sahiblərinin reyestrinin aparılması üzrə xidmətlərinin göstərilməsi barədə 
Müqavilə № __
       Bakı şəhəri 
     


            
   

 “__”______2009-cu il
Bir tərəfdən, Azərbaycan Respublikası Qiymətli Kağızlar üzrə Dövlət Komitəsi tərəfindən verilmiş 15.02.2000-ci il tarixli 1 nömrəli «Depozitar fəaliyyətin həyata keçirilməsi» və 16.02.2005-ci il tarixli 70 nömrəli «Qiymətli kağız sahiblərinin reyestrinin aparılması üzrə fəaliyyətin həyata keçirilməsi» lisenziyalarına malik olan «Milli Depozit Mərkəzi» Qapalı Səhmdar Cəmiyyətinin (bundan sonra «MDM» adlandırılacaq) Nizamnaməsi əsasında fəaliyyət göstərən, İdarə Heyətinin sədri Bəxtiyar Əskər oğlu Əzizovun şəxsində və digər tərəfdən Azərbaycan Respublikası Milli Bank tərəfindən verilmiş ------------------------ci il tarixli ___ saylı  lisenziyasına malik olan «___________» ______ Səhmdar Cəmiyyətinin (bundan sonra «Emitent» adlandırılacaq) Nizamnaməsi əsasında fəaliyyət göstərən  İdarə Heyətinin sədri ________________________ şəxsində (bundan sonra MDM və Emitent birlikdə «Tərəflər» adlandırılacaq) aşağıdakılar haqqında müqavilə bağladılar.

1. Müqavilənin məzmunu
1.1. Emitent tapşırıq verir, MDM isə Azərbaycan Respublikasının qüvvədə olan qanunvericiliyinə, Azərbaycan Respublikasının Qiymətli Kağızlar üzrə Dövlət Komitəsi tərəfindən təsdiq edilmiş «Depozitar fəaliyyətinin həyata keçirilməsi», «Qiymətli kağız sahiblərinin reyestrinin aparılması» Standartlarına (bundan sonra birlikdə «Standartlar» adlandırılacaq), MDM-in Nizamnaməsinə  uyğun olaraq aşağıda qeyd olunan xidmətlərin göstərilməsini öz üzərinə götürür:

1.1.1.
Emitent və bu Müqavilə üzrə xidmət olunan qiymətli kağızların sahibləri xeyrinə qiymətli kağızların saxlanması və onlara hüquqların, habelə öhdəliklərlə yüklənməsi faktlarının uçotu və təsdiq edilməsi (“depozitar xidmətləri”);
1.1.2.
Emitent üçün qiymətli kağız sahiblərinin reyestrinin aparılması, yəni qiymətli kağız sahibləri və onlara məxsus qiymətli kağızlar barədə məlumatların toplanması, qeydə alınması, işlənməsi, saxlanılması və təqdim edilməsi (“reyestrsaxlayıcı xidmətləri”).
1.2.   Bu müqavilənin bağlanması qiymətli kağızlar üzrə mülkiyyət hüququnun MDM-ə keçməsinə əsas vermir.

1.3. Emitentin nizamnamə kapitalı və xidmət olunan qiymətli kağızları barədə məlumatlar müqavilənin ayrılmaz hissəsi olan Emitentlə MDM arasında tərtib olunmuş Əlavədə verilir.
1.4. Emitentin nizamnamə kapitalı və ya xidmət olunan qiymətli kağızların parametrləri dəyişildikdə, qiymətli kağızların əlavə buraxılışı olduqda bu barədə Emitentlə MDM arasında yeni Əlavə tərtib olunur.
2.  Tərəflərin hüquq və vəzifələri
2.1. MDM-in hüquqları:

2.1.1. Müqavilə üzrə öhdəliklərin icrasını Emitentdən tələb etmək;

2.1.2. Emitent MDM-in xidmətləri üzrə ödəniş vaxtını ötürdükdə, bu Müqavilə ilə Emitent üçün göstərilən xidmətlərin göstərilməsini dayandırmaq və Müqaviləni birtərəfli qaydada ləğv etmək;

2.1.3. Standartlara və xidmətlər üzrə tarif cədvəlinə birtərəfli qaydada dəyişikliklər və əlavələr etmək;

2.1.4. Qanunvericiliklə nəzərdə tutulmuş hallarda reyestr və hesablar üzrə məlumatları açıqlamaq.
2.2. MDM-in vəzifələri:

2.2.1. Emitentə müqavilə ilə nəzərdə tutulmuş haqq müqabilində aşağıdakı xidmətləri göstərmək:

· Qiymətli kağızların saxlanması üçün hesabların açılması; 

· Qiymətli kağızları onların növlərinə, kateqoriyalarına, formalarına, miqdarına və saxlanma yerlərinə görə uçotunun aparılması;

· Hüquq sahiblərinə hesablardan çıxarışların təqdim edilməsi;

· Emitentin tapşırığı əsasında saxlanmada olan qiymətli kağızlarla əməliyyatların həyata keçirməsi; 

· Hesablarının aparılması sistemində olan məlumatları və sənədləri hüquq sahiblərinə və qanunvericiliklə nəzərdə tutulmuş həddə və qaydada buna səlahiyyəti çatan orqanlara təqdim edilməsi;
· Emitentin hesabında dəyişikliklərin edilməsi üçün əsas olan bütün sənədlərin bu müqavilənin qüvvədə olma müddəti ərzində toplanmasının, mühafizəsinin və saxlanmasının təmin edilməsi;

· Depozitarda saxlanılan qiymətli kağızların təhlükəsizliyini və hesablar üzrə məlumatlarının qanunvericiliklə müəyyən edilmiş həcmdə məxfiliyini təmin edilməsi;
· Qiymətli kağız sahiblərinin reyestrinin formalaşdırılması;

· Qiymətli kağız sahiblərinin reyestrinin formalaşdırması zamanı hesabların açılması; 
· Qiymətli kağızların sahiblərinə reyestrin aparılması və depozitarın daxili uçot sistemində açılmış hesablar üzrə yazıların tamlığının və düzgünlüyünün təmin edilməsi;

· Qiymətli kağızların saxlanması və onlara hüquqların uçotu üzrə xidmətlərin göstərilməsi;

· Qiymətli kağızların öhdəliklərlə yüklənməsi hallarının qeydiyyatının aparılması; 

· Emitentin müvafiq orqanlarının (səhmdarların ümumi yığıncağı və s.) qərarlarına əsasən aparılmış qlobal əməliyyatlar (birləşdirmə, konvertasiya, xırdalanma) üzrə dəyişiklikləri reyestrin aparılması sisteminə və MDM-in hesablar üzrə daxili uçot sisteminə daxil edilməsi;

· Qiymətli kağızların buraxılışını əks etdirən sənədlərdə göstərilmiş qiymətli kağızların miqdarını yerləşdirilmiş qiymətli kağızların miqdarı ilə müntəzəm olaraq üzləşdirilməsi;

· Qiymətli kağız sahiblərinin reyestrində və MDM-in daxili uçot sistemində qeydə alınmış şəxslərə məxsus qiymətli kağızların miqdarı əks olunan sənədlərdəki məlumatlarla onların hesablarında əks olunan yazıların müntəzəm olaraq üzləşdirilməsi və eyniləşdirilməsi;

· Emitentə qiymətli kağız sahiblərinin reyestrinin təqdim edilməsi (ildə bir dəfə);

· Qiymətli kağız sahiblərinə onların hesabları üzrə çıxarışların ilk dəfə təqdim edilməsi;

· Qanunvericiliklə müəyyən edilmiş həcmdə reyestrin aparılması sisteminə və MDM-in hesablar üzrə daxili uçot sisteminə daxil olan məlumatların məxfiliyinin təmin edilməsi; 

· Reyestrin aparılması sistemində və MDM-in hesablar üzrə daxili uçot sistemində açıqlanmalı olan məlumatları və sənədləri emitentə və qeydə alınmış  şəxslərə onların sorğuları əsasında təqdim edilməsi;
· Bu Müqavilənin müddəti bitdikdən sonra qiymətli kağızlar üzrə məlumatın saxlanılmasını təmin etmək.
2.2.2. Emitentə və qiymətli kağız sahiblərinə MDM-in qüvvədə olan tarif cədvəlində göstərilmiş əlavə haqq müqabilində aşağıdakı xidmətləri göstərmək:

· Qiymətli kağızlar üzrə əqdlərin qeydiyyatının aparılması; 

· Emitentə qiymətli kağız sahiblərinin reyestrinin əlavə olaraq təqdim edilməsi;

· Qiymətli kağız sahiblərinə onların hesabları üzrə çıxarışların təqdim edilməsi;

· Qiymətli kağız sahiblərinə və onların səlahiyyətli nümayəndələrinə sahibi olduqları qiymətli kağızın sertifikatının təqdim edilməsi;

· Qiymətli kağızların yeni sahibinə hesabların açılması;

· Emitentin korporativ hərəkətləri barədə məlumatları (yığıncaqların keçirilməsi, dividendlərin verilməsi və s.) qiymətli kağız sahiblərinə və onların səlahiyyətli nümayəndələrinə çatdırılması;

· Emitentin müvafiq orqanlarının (səhmdarların ümumi yığıncağı və s.) qərarlarına əsasən qlobal əməliyyatların (birləşdirmə, konvertasiya, xırdalanma, nizamnamə kapitalının artırılması/azaldılması) aparılması;

· Qanunvericiliklə və MDM-in qüvvədə olan tarif cədvəli ilə nəzərdə tutulmuş digər xidmətlər.
2.3. MDM-in aşağıdakı hərəkətləri etməyə hüququ yoxdur:

2.3.1.      Qiymətli kağız sahiblərinin razılığı olmadan qiymətli kağızlar üzərində sərəncam vermək, onları 
               idarə etmək, yaxud qiymətli kağız sahibinin adından ona məxsus qiymətli kağızlarla istənilən
               hərəkətləri etmək;

2.3.2.
Qiymətli kağız sahiblərinin qiymətli kağızları öz öhdəliklərinin və üçüncü şəxslərin öhdəliklərinin icrasının təminatı kimi istifadə etmək;

2.3.3.
Qiymətli kağız sahiblərinin qiymətli kağızları ilə alqı-satqı, komisyon, tapşırıq, bağışlama, dəyişmə və icarə əqdləri bağlamaq, habelə qiymətli kağız sahibləri ilə birgə fəaliyyət göstərmək.

2.4.1. Emitentin və qiymətli kağız sahiblərinin hüquqları:

2.4.2. Bu Müqavilə və Standartlar üzrə göstərilən xidmətlərdən istifadə etmək;

2.4.3. Hesabların aparılması sistemində öz hesabına dair hər hansı bir məlumatı MDM-dən almaq;

2.4.4. Bu Müqavilədə nəzərdə tutulmayan və qanunvericiliyə zidd olmayan əməliyyatların əlavə razılaşma ilə və ayrıca haqq müqabilində həyata keçirilməsini MDM-ə həvalə etmək;
2.4.5. Emitent MDM-dən qiymətli kağız sahiblərinin reyestrini almaq hüququna malikdir.

2.5. Emitentin vəzifələri:

2.5.1. Müqavilə bağlanarkən, qlobal əməliyyatlar aparılarkən və əlavə qiymətli kağızlar buraxılışı həyata keçirilərkən müvafiq sənədləri MDM-nin daxili Standartlarına uyğun olaraq ona təqdim etmək;
2.5.2. Emitentin təsis sənədlərində baş vermiş dəyişiklikləri MDM-ə təqdim etmək;

2.5.3. MDM-in xidmətlərinə görə haqqı bu Müqavilənin 4-cü maddəsində göstərilmiş müvafiq məbləğdə və müddətdə ödəmək.
3. Xidmətlərin göstərilməsi qaydaları
3.1.
Bu müqaviləyə görə MDM tərəfindən Emitentə dair üzərinə götürülən xidmət növləri yalnız Emitentin rəsmi müraciəti ilə həyata keçirilir.

3.2.
MDM, Emitentin təqdim etdiyi anketdə göstərilmiş səlahiyyətli nümayəndələrinin tələbi ilə reyestrinin aparılması sisteminə daxil olan və bu reyestrin aparılması üçün istifadə olunan texnologiya çərçivəsində hər bir informasiyanı onlara təqdim etməlidir.

4. Xidmətlərin ödənilməsi və hesablaşma qaydası
4.1.
Bu Müqaviləyə uyğun olaraq Emitent MDM-ə, əlavə dəyər vergisini nəzərə almadan MDM-in qüvvədə olan tarif cədvəlində göstərilmiş xidmət haqqını  müqavilə imzalandığı tarixdən 2 (iki) bank günü ərzində ödəməlidir.
4.2.
Bu Müqavilə üzrə xidmət haqqı Müqavilə imzalandığı gündən hər növbəti il üçün __________ayının  ___ - dək MDM-in hesablaşma hesabına köçürülməlidir. 

4.3.
Bu Müqavilənin 2.2.2.-ci bəndində göstərilən xidmətlər istisna olmaqla, MDM-in tarif cədvəlində xidmət haqqları dəyişildikdə yeni qiymətlər əsasında hesablaşmalar növbəti dövrdən aparılır.

5. Tərəflərin məsuliyyəti
5.1.
Tərəflər bu Müqavilənin öhdəliklərinin yerinə yetirilməməsi və ya qeyri-qənaətbəxş yerinə yetirilməsinə görə Azərbaycan Respublikasının qüvvədə olan qanunvericiliyinə uyğun olaraq məsuliyyət daşıyırlar.

5.2.
MDM  Emitent qarşısında səhmdarların reyestrində Emitentin verdiyi məlumatların tam əks olunmasına görə məsuliyyəti öz üzərinə götürür.

5.3.
Ödəniş müddətinin pozulmasına görə Emitent MDM-ə hər gecikmə günü üçün ödənilməli məbləğin 1%-i həcmində (lakin bu məbləğ 5%-dən artıq olmamalıdır) cərimə ödəyir. 

5.4.
Əgər bu müqavilənin fəaliyyəti müddətində qüvvədə olan qanunvericilikdə öhdəliklərin yerinə yetirilməsini qeyri-mümkün edən dəyişikliklər baş verərsə, Tərəflər öz öhdəliklərinə görə məsuliyyət daşımırlar.

5.5.
Tərəflər bu Müqavilə üzrə öhdəliklərin yerinə yetirilməsi zamanı meydana çıxmış mübahisələrin danışıqlar yolu ilə həll olunması üçün tədbir görürlər. Mübahisələr danışıqlar yolu ilə tənzimlənmədikdə, onun həlli Azərbaycan Respublikasının qüvvədə olan qanunvericiliyinə uyğun olaraq İqtisad Məhkəməsi tərəfindən həyata keçirilir.

5.6.
Bu Müqavilə imzalandıqdan sonra, qarşısı alınmaz qüvvələr tərəfindən törədilən və ya Tərəflərin əvvəlcədən görə bilmədiyi və ya məntiqə uyğun tədbirlərlə qarşısını ala bilmədiyi fövqəladə hadisələr nəticəsində bu Müqavilə üzrə öhdəliklərin tam və ya qismən yerinə yetirilməməsinə görə Tərəflər məsuliyyət daşımırlar.
6. Müqavilənin müddəti
6.1.
Bu müqavilə imzalandığı tarixdən qüvvəyə minir və 1 (bir) il müddəti dövründə qüvvədə qalmış hesab edilir.

6.2
Müqavilənin müddətinin bitməsinə 30 (otuz) təqvim günü qalmış ona xitam vermək haqqında hər hansı bir Tərəfin yazılı müraciəti olmadıqda və Emitent tərəfindən xidmət haqqı tam şəkildə ödənildikdə, Müqavilə əlavə olaraq daha 1 (bir) il müddətinə uzadılmış hesab edilir.

6.3.
Emitent bu Müqavilə üzrə xidmət haqqını Müqavilənin müddətinin bitməsinə 20 (iyirmi) təqvim günü qalmış tam həcmdə ödəmədikdə, MDM xidmətlərin göstərilməsini dayandırır və bu haqda Emitenti yazılı şəkildə xəbərdar edir. Emitent xəbərdarlıqda göstərilən tarixdən 10 (on) bank günü ərzində ödənişi həyata keçirmədikdə Müqavilə birtərəfli qaydada MDM tərəfindən ləğv edilir və bu haqda Azərbaycan Respublikasının Qiymətli Kağızlar üzrə Dövlət Komitəsinə məlumat verilir. 
6.4.
Tərəflər razılığa gəlirlər ki, bu Müqaviləyə xitam verildikdə Emitent qiymətli kağızların  saxlanması və qiymətli kağız sahiblərinin reyestrinin aparılması üçün MDM-ə yenidən müraciət etdiyi təqdirdə, yeni müqavilə bağlanmadan əvvəl yaranmış fasilə ərzində qiymətli kağızlara dair məlumatın MDM-də saxlanılmasına görə aşağıdakı düstur üzrə haqq ödənildikdən sonra bu Müqavilənin 6.1-ci bəndində qeyd olunan  müddətə uzadılır:


                 qüvvədə olan tarif cədvəlində qiymətli kağızların saxlanması və qiymətli kağız      

                  sahiblərinin reyestrinin aparılmasına görə haqq / 365 gün X fasilə müddəti (təqvim günü ilə).

7.
Əlavə şərtlər

7.1.
Bu Müqavilə 2 (iki) nüsxədə Azərbaycan dilində tərtib olunmuşdur və hər iki nüsxə eyni hüquqi qüvvəyə malik olmaqla biri MDM-də, digəri Emitentdə saxlanılır.

7.2.
Bu Müqaviləyə hər hansı düzəliş və əlavələr yalnız hər iki tərəfin yazılı razılığı əsasında həyata keçirilə bilər.

7.3.
Standartlarda hər hansı düzəliş və ya dəyişikliklər edildikdə, MDM Standartlarının yeni redaksiyasının qüvvəyə minməsi barədə Emitentə məlumat verir və Müqavilə hər iki Tərəfin yazılı razılığı ilə bu Standartlara uyğun olaraq dəyişdirilir.

7.4.
Bu müqavilə üzrə öhdəliklərin yerinə yetirilməsi nəticəsində əldə edilən bütün məlumatlar məxfi hesab edilir və bu Müqavilənin fəaliyyət dövrü ərzində qüvvədə olan qanunvericilik ilə nəzərdə tutulmuş hallar istisna olmaqla, yayılmır və üçüncü şəxslərə verilmir.
Tərəflərin hüquqi ünvanı və rekvizitləri:

	Milli Depozit Mərkəzi:

VÖEN: 9900012631
Hüquqi ünvanı: Bakı şəh., Bül-Bül pr., 19
Bank rekvizitləri:

Cari hesab COR319509 AZN3301-01                                        

“Azərbaycan Beynəlxalq Bankı” ASC

VÖEN 9900001881

Kod: 805722
Müxbir hesab: 0137010002944

SWIFT Code: IBAZAZ2X
_______________________

B.Əzizov

“Milli Depozit Mərkəzi” QSC-nin

İdarə heyətinin sədri
	Emitent:

VÖEN: _________________
Hüquqi ünvanı: _________________
Bank rekvizitləri:

Müxbir hesab: ____________
 Kod: _____________
 SWIFT Code:___________
___________________________
             _________________
             “_______________”        SC-nin

               İdarə heyətinin sədri


____№-li MÜQAVİLƏYƏ əlavə
  Bakı şəhəri                        




              
     “_____” _____ 20___ il
1. Emitent haqqında məlumat:
1.1. Emitentin tam adı: «______________» _______ Tipli Səhmdar Cəmiyyəti
1.2. Emitentin nizamnamə kapitalı: _______________ (_______________________) manat

1.3. Qeydiyyata alan orqanın adı: Azərbaycan Respublikası Ədliyyə Nazirliyi
1.4. Dövlət qeydiyyat nömrəsi və tarixi: № _____,  ____.____.20__
2. Emitentin qiymətli kağızları barədə məlumat:

2.1.Qiymətli kağızların növü:  _______
2.2.Qiymətli kağızların qeydiyyat nömrəsi və tarixi:  ____________ , _____._____.20_____
2.3. Qiymətli kağızların miqdarı:  ________ (_________________) ədəd
2.4. Qiymətli kağızların nominal dəyəri:  _____________ (___________) manat
2.5. Qeydiyyata alan orqanın adı: Azərbaycan Respublikasının Qiymətli Kağızlar üzrə Dövlət Komitəsi 

2.6. Qiyməli kağızların buraxılış forması: _____________
	_______________________

B.Əzizov

“Milli Depozit Mərkəzi” QSC-nin

İdarə Heyətinin sədri
	___________________________
              -----------------------
             “_____________” ______SC-nin

              İdarə Heyətinin sədri

